160

NST 03.09.2006 P.
OLEH KAMARUDDIN LIUSIN

KOTA KINABALU: Seramai 760 orang
daripada 3,702 orang graduan kelmarin
menerima ijazah masing-masing pada
Konvokesyen Universiti Malaysia Sabah
(UMS) ke-8 yang diadakan kelmarin
dan hari ini di Dewan Canselor UMS.

Daripada jumlah itu, empat orang
tokoh terkemuka tanah air menerima
Ijazah Kehormat, seorang menerima
Professor Emeritus, enam orang graduan
menerima ljazah Kedoktoran,122 orang
menerima ijazah sarjana dan 11 orang
graduan menerima Diploma Pascasiswajah
dalam bidang penyalahgunaan dadah dan
selebihnya penerima ljazah Sarjana Muda
dalam pelbagai bidang..

Yang Dipertua Negeri, Tun Haji
Ahmadshah Abdullah yang juga Canselor
UMS menyampaikan ijazah kepada para
graduan didahului dengan penyampaian
pengurniaan gelar Profesor Emeritus kepa-
da Prof. Datuk Dr. Abdul Halim Othman.

Terdahulu dalam ucapannya, Tun Haji
Ahmadshah Abdullah berkata, para gradu-

an di samping mempunyai ilmu penge-
tahuan yang diperolehi dalam bidang
pengkhususan tertentu ia juga perlu diirin-
gi dengan soft skills bagi meningkatkan
kemahiran berkomunikasi, bernegosiasi
dan berurusan secara diplomasi sambil
mengekalkan budaya negara ini yang
indah. _

“Namun mengamalkan nilai-nilai
budaya yang murni tidak bermaksud
bahawa kita sanggup dibuli atau dipijak,
kerana maruah dan jatidiri kita harus senti-
asa dipertahankan,” katanya.

Oleh itu, katanya, .sikap kehalusan dan
ketangkasan berbahasa. kehalusan berfikir
dan kekerasan bertindak hendaklah dijalin
dan disajikan melalui konsep asuhan budi
seperti yang terkandung dalam Islam
Hadhari dan juga dalam lain-lain sistem
agama,

Dalam konteks yang lain katanya,
kajian telah membuktikan bahawa ceritera
penting dalam pengambilan siswazah seba-
gai tenaga kerja adalah bergantung kepada
pengalaman, etika dan penguasaan bahasa-
bahasa asing terutamanya Bahasa Inggeris.

Jika kita katanya. ingin memperta-
hankan kemajuan dalam era globalisasi ini,
pergaulan kita dengan bangsa-bangsa lain
hendaklah maju, dan penguasaan bahasa
adalah kunci kepada pengekalan kemajuan
ini.

Beliau juga berkata, kegembiraan yang
dirasai sempena konvokesyen ke-8 kali ini
juga amat bermakna kerana UMS telah
menganugerahkan “Posthumous Honoris
Causa” kepada ahli politik Sabah Allah-
yarham Tun Mustapha Datu Harun melalui
ketokohan dan kewibawaannnya membe-
baskan negeri ini dari penjajah seterusnya
membangunkan negeri Sabah sehingga ia
dapat menyusur alur perdana sealiran den-
gan negeri-negeri lain dalam Malaysia

Ketua Menteri, Datuk Seri Musa Haji
Aman yang juga Pro-Canselor UMS turut
hadir dan menyampaikan ijazah kepada
graduan pada sesi petang dan, Pro-
Canselor Tan Sri Yeoh Tiong Lay
Pengerusi Lembaga Pengarah UMS, Tan
Sri Abdul Hamid Egoh dan Naib Canselor
UMS, Datuk Dr. Mohd Noh Dalimin turut
hadir pada majlis itu.



